
Go ne go na le motse
rmongwe o bidiwa
L omanyaneng. Go ne
go na le mme mongwe

a na le ngwana wa
mosimane a bidiwa

Mpho.

Mpho o ne a na le
dingwaga di le tlhano, a
dira Mophato wa R.




Ba ne ba humanegile
thata, ba kgona go
robala ba sa ja.



Tsatsi lengwe mo

rmosong Mpho a lela

thata, mmaagwe a
rmmotsa ka go tshoga
a re. “Mpho o
lelelang?” Mpho a

araba ka go re,

“Mama ke tshwerwe
ke tlala.”

Fa a santse a
maketse, a utlwa
mongwe a kokota, A
re, “I'sena,” ga tsena
hnodagisani wa gagwe e
leng mme Setlhako. A
tsena a ba tsholetse
sekotlole sa bogobe, a
re, “Ke ne ke tlisitse
sengwenyana ke se.”

Ga o a bona mma
Kerileng a tlola ka
boitumelo a re, “Ke a
leboga.” A tsaya bogobe
a apaya pitsa Mo
molelong kwa ntle a
apaya pitsa ya bogobe.
Mpho a ja mpa tsi, go
nna boitumelo Mo
ntlong.

